
Drejton mbledhjen
Ardian Dvorani — Kryetar i Késhillit

Rendi i Dités :

1. Shqyrtimi i gjetjeve né procedurén e verifikimit té kandidates Zhaklina Peto pér
kandidimin e saj pér dy vende vakante pér Gjykatén Kushtetuese.

2. Diskutimi dhe vendimmarrja mbi ecuriné e deritanishme té procedurés sé verifikimit dhe
vlerésimit né lidhje me vendin vakant pér Inspektor i Larté i Drejtésisé, shpallur nga Késhilli i

Emérimeve né Drejtési.

Marrin pjesé :

1. Ardian Dvorani (kryetar)

2. Vitore Tusha (z&vendés kryetare)
3. Arta Marku (anétare)

4. Fatri Islamaj (anétar)

5. Margarita Buhali (anétare)

6. Fatjona Memcaj (anétare)

7. Eriol Roshi (anétar)

! Pér shkak té parashikimit shprehimisht né ligjin nr.115/2016 (neni 226 pika 1 shkronja “d”, neni232 pika 2, neni 242 shkronja “c”’) dhe Rregullores
sé Brendshme té Funksionimit t&é KED-sé (neni 17), referuar pengesés ligjore pér té béré publike géndrimet dhe diskutimet e plota té veté anétaréve té
KED, natyra pérmbledhése e procesverbalit, imponon qé edhe diskutimet e Avokatit t& Popullit dhe subjekteve té ftuara té pasqyrohen né ményré té
pérmbledhur. KED, disponon materialin e ploté audio dhe te zbardhur me shkrim té cdo mbledhje, sipas ligjit.



Merr pjesé, si vézhguese e pérhershme :
1. Pérfagésuesi i Avokatit té Popullit Z. Enio Haxhimihali.

Marrin pjesé, si té ftuar, pérfagésues nga subjektet e treguar né nenin 233/2 té ligjit
nr.115/2016:

1. Bledar Dervishaj, pérfagésues i Presidentit té Republikés.

HAPET MBLEDHJA

Kryetari i Késhillit Ardian Dvorani, deklaron té hapur mbledhjen.

Verifikohet prania dhe pjesémarrja e anétaréve té Késhillit.

Ardian Dvorani lexon ¢éshtjet e rendit té dités té njoftuar paraprakisht:

Shqyrtimi i gjetjeve né procedurén e verifikimit té kandidates Zhaklina Peto pér kandidimin e
saj pér dy vende vakante pér Gjykatén Kushtetuese.

Diskutimi dhe vendimmarrja mbi ecuriné e deritanishme té procedurés sé verifikimit dhe
vlerésimit né lidhje me vendin vakant pér Inspektor i Larté i Drejtésisé, shpallur nga Késhilli i
Emérimeve né Drejtési.

Shtrohet pér diskutim miratimi i rendit té dités sé paragitur pér kété mbledhje té Késhillit.

Anétarét e Késhillit miratojné rendin e dités sé programuar.

Késhilli vijon mbledhjen me shqyrtimin e e gjetjeve né procedurén e verifikimit té kandidates
Zhaklina Peto pér kandidimin e saj pér vendet vakante pér Gjykatén Kushtetuese.

Kryetari i Késhillit Ardian Dvorani informon se rreth dy oré para se té fillonte mbledhja
kandidatja Zhaklina Peto ka sjellé njé kérkese drejtuar Késhillit, ne u pérpogém tua sjellim anétareve
menjéheré por koha ishte shkurtér, ndérkohé nga veté kérkesa rezulton qé éshté véné né dijeni edhe
Institucioni i Presidentit té Republikés dhe Avokatit té Popullit. Né thelb kandidatja parashtron dy
apo tre probleme: sé pari, kérkon nga anétaret e Késhillit té marrin né shqyrtim nése jané pengesé
ligjore pér paanshméri né kété proces, me motivin qé dy vendimmarrjet e tona té méparshme pra
vendimet nr.108 dhe 109 jané shfugizuar nga Gjykata Administrative e Apelit dhe secili prej nesh ka
pengesé ligjore apo ndodhet né konflikt interesi pér ta trajtuar serish ¢éshtjen. Dhe sé dyti parashtron
disa argumente dhe i kérkon Késhillit ti drejtohet ILDKPI-sé edhe njéheré pér té béré njé hetim té
ploté pér té sjellé njé raport dhe njé relacion té dyté me arsyetimin se ajo nuk éshté subjekt i
vlerésimit kalimtar dhe megenése deklaronte pér heré té paré, motivet dhe gjetjet e ILDKPKI jo

vetém jané té pamjaftueshme, por nuk duhet té ishin béré né kété ményre pér njé subjekt me cilésiné



e saj. Gjithsecili e ka kété material, sikurse edhe relacionet gé besoj u jané shpérndare té gjithéve.
Znj. Arta, z. Eriol vijojmé me relatimin, bashké me kérkesén apo si e vlerésoni ?

Eriol Roshi, né cilésiné e relatorit pér vendin vakant, vakancé e pérkohshme té shpallur nga
Presidenti i Republikés né datén 07.02.2019, shprehet se vleréson té parashtrojé relatimin pér
céshtjen.

Eriol Roshi parashtron relatimin pér kandidaten Zhaklina Peto pér vendin vakant pér gjyqtar
né Gjykatén Kushtetuese, vakancé e parakohshme, té shpallur nga Presidenti me daté 07.02.2018.

Kryetari i Késhillit Ardian Dvorani duke falénderuar anétarin relator pér relatimin shprehet
se pérpara se te fillojmé me pyetjet sipas procedurés, sugjeron gé té vijohet edhe me relatimin nga
anétarja tjetér e Késhillit relatoré pér vendin vakant té shpallur nga Presidenti i Republikés né datén
07.02.2019, znj. Arta Marku.

Arta Marku, né cilésiné e relatores pér vendin vakant, vakancé e ploté, té shpallur nga
Presidenti i Republikés né datén 07.02.2019, shprehet se né lidhje me parashtrimin e saj vleréson té
evidentojé se gjetjet jané té njéjtat dhe se nuk kam asgjé pér ti shtuar asaj qé relatoi hollésisht z. Eriol
Roshi si anétar relator pér vakancén tjetér té kandidates Zhaklina Peto.

Ardian Dvorani pyet anétaret nése kané pyetje apo kérkesa pér sqarime pér té dy relatorét e
vakancave.

Anétarét e Késhillit nuk kané pyetje apo kérkesa pér sqarime.

Enio Haxhimihali, si pérfagésues i Avokatit t& Popullit dhe sipas procedurés pér dhénien e
mendimit lidhur me procedurén e ndjekur pér verifikimin e kandidaturave merr fjalén dhe parashtron
se ne mbetemi té njéjtave gjera qe kemi théné ne mbledhjet e kaluara kur éshté shqyrtuar kandidatura
e kandidates né fjalé. Késhtu qé e vetmja e re ishte vendimi gjykatés pas té cilit Késhilli mori vendim
pér té rithirrur ekspertin dhe po presim gé té shqyrtohet kérkesa e kandidates pér té dhéné dhe
opinion toné. Por pér sa i pérket relatimit gé u bé nuk kemi asnjé té vecanté nga ato gé kemi théné
dhe né mbledhjet e kaluar kur éshté shqyrtuar kjo kandidate.

Kryetari i Késhillit Ardian Dvorani informon se sigurisht, sé paku edhe sipas mendimit tim
personal kur bisedohet ¢éshtja fillohet me kérkesén e kandidates, por sidomos me pikén e paré gé
kérkon kandidatja por kur té vijé momenti i bisedimit nése ka pengesé ligjore apo jo. Megjithése nuk
e kemi formalisht té pércaktuar né procedure, uné nuk e besoj se ka ndonjé problem pér ne qgé té
dégjojmé edhe mendimin e z. Dervishaj, megenése si gjithmoné éshté korrekt dhe prezent né
mbledhjet tona.

Bledar Dervishaj merr fjalén dhe parashtron se mbi relacionin nuk do té shprehem se éshté
roli gé i takon Avokatit t& Popullit t¢ mbajné té géndrim mbi gjetjet e themelit gé parashtron
relacioni. Por ndoshta kjo gjysmé e drejté, do té thosha uné, vjen nga genia person i treté né gjykimin

ku éshté vendosur shfugizimi i vendimeve té Késhillit, ku ne mbartim detyrimet duke gené palé né
até proces dhe kemi shprehur géndrimin toné. Mé& shumé do té ¢cmoja té shprehesha mbi kérkimin e
kandidates, gé i bie té jeté kérkesé paraprake. Uné vlerésoj, patjetér si pérfagésues i Presidentit té
Republikés, se paraprakisht Késhilli do té duhet t& marri kérkimin nése ndodhet né kushte té
konfliktit té interesit, ndodhet apo nuk ndodhet, dhe sa i takon kérkimit té dyté gé kandidatja kérkon
edhe njé here njé vlerésim té thelluar nga ILDKPKI-ja, ne e mbéshtesim kété kérkim. Po té studiohet
me vémendje, patjetér qé éshté studiuar nga ju me vémendje, shkresa joné e disa ditéve mé paré
drejtuar Késhillit. Né thelb kérkohet pikérisht kjo gjé, vlerésimi i krahasuar i provave, gé do té thoté
provave gé u formuan nga akti i ekspertimit, provave gé u formuan nga depozitimi i kandidates,
provave nga vlerésimi i ILDKPKI dhe ti dérgohen edhe njéheré ILDKPKI, sepse ajo ngre kétu né
kété kérkim, pikérisht thoté “e cila duhet té béjé njé hetim té ploté té gjithé provave e té
administrohen, burimit té krijimit té pasurisé dhe subjektet gé kané kontribuar né krijimin e tyre”.
Késhtu gé edhe herés sé kaluar kam béré njé parashtrese se disa nga subjektet qé kané kontribuar nuk
kané gjetur vlerésim nga ILDKPKI, késhtu gé uné mbéshtes kérkimin e kandidates pér rivlerésim
nga ILDKPI mbi kété ¢éshtje.

Kryetari i Késhillit Ardian Dvorani duke e falénderuar pér parashtrimin shprehet se ne do ta
bisedojmé patjetér ¢éshtjen dhe sigurisht éshté njé gjé e ditur, besoj, edhe ju duhet ta kuptoni, se
diskutimi fillon me njé kérkesé té késaj natyre. Uné do té sugjeroj té kalojmé tek pika e dyté e rendit
té dités dhe té diskutojmé e vendosim pér té dhe pastaj té procedojmé me tej.....

Margarita Buhali ndérhyn dhe shprehet se a do t¢ marrim nga Avokati i Popullit ndonjé
mendim pér procedurén e konflikti té interesit qé éshté pretenduar, megenése e dha edhe
pérfagésuesi i Presidentit, né aspektin e késaj kérkese, té konflikti té interesit t¢ KED sepse me duket
se nuk e tha mendimin Avokati i Popullit.

Kryetari i Késhillit Ardian Dvorani shpjegon se nuk jemi shprehur pér kété kérkesé, kur ta
bisedojmé nése eventualisht do ta gjejmé té drejté, nuk vazhdojmé mé tutje ose do kété njé zgjidhje
tjetér qé nuk e di tani. Mund ta thoté tani.

Enio Haxhimihali, merr fjalén dhe shprehet se nuk e parashtruam mendimin se nuk e
kuptuam gé ne do pérjashtoheshim né momentin gé do té shqyrtohej kjo kérkesé. Ne do té shprehnim
mendimin toné pasi té shprehet Késhilli.

Kryetari i Késhillit Ardian Dvorani shpjegon se nuk mund ta themi ne mendimin toné né
kété moment, ky éshté problemi se jemi té penguar. Késhtu gé ne duam mendimin tuaj paraprak.

Enio Haxhimihali, merr fjalén dhe parashtron se kérkesa e kandidates ka dy pika. Né lidhje
me konfliktin e interesit, ne mendojmé qgé kjo kérkesé nuk éshté e sakté sepse ligji e parashikon edhe
rastin c¢faré ndodh kur gjykata e vendos pér proceduré ta rikthejé pér rishgyrtim organit

administrativ, KED né rastin konkret, dhe njéheré shqyrtimin e kandidates. Pra ligji nuk parashikon
njé organ tjetér apo nuk parashikon gé ky éshté njé rast i konfliktit té interesit. Pérkundrazi ligji ka
parashikuar se si vazhdohet mé tej. Prandaj e kemi té garté nga ana ligjore, mendojmé ne, se si duhet
proceduar. Nuk éshté se ka njé organ tjetér i cili mund ta shqyrtojé kété kérkesé. 1 vetmi organ
administrativ i cili mund té shqyrtojé kété kérkesé. Né rast se gjykata e gjen té parregullt pér
proceduré, atéheré éshté i njéjti organ. Ne herén e kaluar kemi théné gé mund té merren masa té
brendshme administrative pér té mos u pérséritur kéto probleme, por kjo nuk ka lidhje me kérkesén e
kandidates.

Pér sa i pérket kérkesés se dyté, ne e kemi shprehur vazhdimisht mendimin toné né lidhje me
géndrimin qé duhet mbajtur kur kandidatet jané konstatuar me probleme nga ILDKPI-ja. Mé
konkretisht ka pasur 11 kandidate gé jané konstatuar me probleme nga ILDKPI. Ne si institucion
kemi konstatuar se ligji nuk éshté i garté né kété rast. Pra me aktet e saj nénligjore KED nuk éshté
se i ka dhéné njé zgjidhje shteruese kétij problemi. Késhtu qé ILDKPKI ndodhet pérpara njé
mbivendosje ligjesh, ajo pér kandidatét qé shqyrton né bazé té ligjit té saj organik ka njé proceduré té
caktuar ku i ridégjon kandidatét né rast se konstaton problematika, gjé qé nuk ndodh né rastin e
kandidateve pér organet e drejtésisé. E para afati shumé i shkurtér, vetéml15 dite, gé kandidati
dorézon kérkesén prané ILDKPKI dhe me pas ILDKPKI nuk éshté se ka béré shkelje ligjore gé nuk
ka thirrur kandidaten, por e pérsérisim se ligji éshté i paqarté pér kéto raste. Pra pér subjekte té cilat
shqyrtohet né veprimtariné e pérditshme té ILDKPKI-sé ka njé proceduré tjetér. Pra pér kandidatet
si¢ jemi ne qé deklarojmé prej shume vitesh né ményré té rregullt, ka njé procedure té garté. Por ka
rezultuar, qofté edhe nga praktika e organeve té vetingut, edhe ju veté kryetar keni gené njé nga ata
gé keni théné se nuk jeni thirrur nga ILDKPI. Pra nuk éshté se ILDKPI ka detyrimin pér te thirrur
kandidate, ajo né rastin konkret ia pércjell KPK, KED gjetjet e saj dhe jané organet e tjera me tej ge
duhet té vazhdojné. Ké&té kemi ngritur ne si ¢céshtje mé tej si do jeté unifikimi i procedurés nga KED
dhe nuk kemi marré pérgjigje. Pra né 11 rastet dhe jo vetém né rastet negative, por edhe pozitive,
éshté béré ky diskutim, né mbledhje madje ka gené z. Bici gé pyeti e béri diskutim me ju kryetar a do
i futemi rasteve kur ka njé vendim té formés sé preré té organeve té vetingut etj.. Pra nuk ka njé
unifikim procedure si do é veprohet né rastet pozitive dhe negative kur ILDKPKI ka dhéne
mendimin e saj. Pér sa kohé legjislacioni éshté i paploté, né vlerésimin toné gjithmoné, mund té
veprohet né té dy ményrat, pra me tej té kérkohet prapé mendimi i ILDKPKI dhe té shohim cfaré
reagimi do té keté, sepse dhe ata nuk jané té detyruar, por as mund té refuzojné ta marrin ne
shqyrtim. Por ne kemi béré kété rekomandim dhe herén e kaluar, dhe mé paré, gé mund té ridrejtohet
KED-ja ILDKPKI-sé pér té riparé pretendimet e kandidatit. Ky éshté mendimi yné né lidhje me
pikén e dyté.



Kryetari i Késhillit Ardian Dvorani shpjegon se faleminderit gé ma kujtove rastin tim, e kam
ngritur até pretendime, éshté marre parasysh por ka njé gjé qé KPK nuk kérkoi té ribéhet akti nga
ILDKPKI-ja por e vendosi veté. Uné e kam ngritur kété sepse ligji e parashikon si proceduré por ama
KPK e shqyrtoj veté rastin .

Kryetari i Késhillit Ardian Dvorani orienton mbledhjen né shgyrtimin e pikés sé dyté té
rendit t& dités, si vijim i diskutimit té ndérpreré sepse potencialisht ishte e mundur gé njé nga
kandidatét mund té kishte njé ankim administrativ dhe ne rast te njé vendimi ndryshe nga vendimet
tona té ndalimit mund té ndryshonte situata pér sa i pérket numrit té kandidaturave pér vendin vakant
té Inspektorit té larté té Drejtésisé. Rezulton se nuk ka mé ankime dhe asnjé komunikim nga ana e
Gjykatés Administrative pér raste ankimi pér kété vend vakant. Neni 147/d pika 4 e Kushtetutés
pércakton gé Késhilli i dérgon Kuvendit njé liste prej 5 kandidatesh té pérzgjedhur prej tij né ményre
gé Kuvendi té vijojé me procedurat e emérimit apo zgjedhjes sé ILD-sé. Nga ana tjetér, Kushtetuta
por edhe ligjet nuk parashikojné né ményré té shprehur se ¢faré do té ndodhte né situatén ku nése ka
njé shpallje dhe njé rishpallje dhe njé tjetér numri i kandidaturave éshté me i vogél se 5 apo pas
verifikimit kur numri ngelet mé i vogél se 5, apo né pérfundim té procedurave numri i kandidateve té
lejuar mbetet pérséri mé i vogél se sa 5. Né rast dakordésie pér rishpallje, té diskutohet marrja e
pérgjegjésisé pér té béré té gjitha pérpjekjet pér ta mbyllur kété proces dhe caktimi i njé afati té
shkurtér shpalljeje

Margarita Buhali, né cilésiné e relatores pér vendin vakant, merr fjalén dhe shprehet se
Kryetari e dha né ményré té detajuar gjithé rezymené e asaj ¢faré ka ndodhur me vendin e ILD. Eshté
e vérteté ajo gé éshté njé nevojé shumé e madhe pér vendin dhe sa i pérket ekzistencés sé kétij
institucioni. Por ne jemi pérballé njé fakti gé numri éshté ulur nén minimumin e parashikuar nga
Kushtetuta. Né fakt pérballé késaj situate jemi gjetur edhe né Mars, ishte njé diskutim i gjaté dhe né
até kohe kjo u reflektua edhe vendimin normativ nr. 4/2019 ku éshté e parashikuar deri né kété
moment gartazi se kur na zbret numri, ne duhet té kalojmé né pezullim dhe rishpallje, d.m.th dhe
nuk ka asnjé alternative tjetér si mundési. Kemi vetém katér kandidaté té lejuar pér kandidim dhe
mund té caktohet njé afat i shkurtér rishpalljeje vetém pér efekt té& plotésimit té numrit 5 té
kandidatéve té lejuar.

Anétarét e Késhillit diskutojné pér céshtjen e rishpalljes sé vakancés duke pasur parasysh
parashikimet e Kushtetutés dhe té ligjit, si edhe rrethanén gé ky institucion kushtetues nuk éshté
funksional dhe nevojén pér ta realizuar procedurén né kohén mé té arsyeshme.

Enio Haxhimihali, merr fjalén dhe parashtron se mund té japim edhe ne mendim. Uné sé
pari jam i vlerésuar qgé institucioni joné u pérfshi né diskutimin e késaj céshtje. Ne kemi
rekomanduar gé dhe ne raste té tilla, i nderuar kryetar béri njé pérmbledhje dhe kjo mund té jeté

fare miré njé relacion i pérmbledhur gé té na shpérndahet paraprakisht e gé ne té kemi mundési té
pérgatitemi mé miré. E treta pér sa i pérket pérmbajtjes ¢céshtjes ne mendojmé se neni 147/d pika 4 i
Kushtetues éshté i garte dhe nuk ka vend pér dy variante. Pra Kushtetuta ne rast analoge ka
parashikuar se ¢faré ndodh kur nuk plotésohet numri i nevojshme, parashikon votimin e dyte, té trete,
cfaré ndodh me organin, shpérndahet si zgjidhet etj. Né rastin konkret neni 147/d pika 4 e Kushtetues
nuk ka léne njé mundési te tille. Pra ka njé kufi dysheme gé pa pasur 5 kandidaté nuk mund te
procedohet me tej dhe ne vlerésim toné cdo interpretim i KED nuk do ishte né harmoni me kété pike
te Kushtetues. Né vijim pér diskutimin pér ta ndryshuar vendimin nr. 4/2019, ne mendojmé se neni
118 i Kushtetues nuk e lejon njé gjé té tillé sepse thoté “aktet nénligjor e nxjerrén nén dhe pér
zbatim té ligjit. E nénvizoj, béhet fjalé pér Kushtetutén dhe jo pér ligjin. Kur Kushtetuta nuk e ka
autorizuar kété apo ligji organik pér té béré njé interpretim té tillé, né vlerésimin toné duhet
respektuar né dy aspekte neni i kushtetues. Sé fundi, sa pérket procedurave dhe afateve sigurisht nése
Késhilli do té zbatonte afate té tjera nga ato qé ka miratuar dhe pér ti parapriré problemeve té tilla gé
mund té shfagen, jo mé kot qé legjislatori ka parashikuar gé pjesé e kétij organi té jeté dhe
pérfagésuesi i Kuvendit. Ai ai fare miré mund ta mbajé shénim, mund ta paragesé me tej, por pse jo
dhe KED né mungesé té pérfagésuesit t¢ Kuvendit, mund ti drejtohet Kuvendit pér té gjitha
problematikat qé kané dalé dhe gé kérkojné ndryshimin e legjislacionit pérkatés qé do té lehtésonte
punén gofté té kétij organi, qofté t&é KED né vitet e ardhshme.

Bledar Dervishaj merr fjalén dhe parashtron se absolutisht edhe ne jemi, né té njéjtin
mendim me té gjithé anétarét e Késhillit, e shprehen tashmé mendimin tyre. Me rénien nén numrit 5
té kandidatéve éshté nevojshme gé ky numér duhet ti vejé Kuvendit gé té keté té drejté zgjedhje, si¢
vete e ka vendosur né fund té dités, Kuvendi ka théne me duhen 5 kandidaté qé té zgjedh Inspektorin
e Larté té Drejtésisé. Para tre mbledhjesh kemi pasur goxha debat mbi kété ¢éshtje, kur uné veté kam
propozuar gé, pérve¢ vendimmarrjes se Késhillit g& sot me sa duket po formohet gé té keté njé
rishpallje, té keté edhe njé njoftim pér Kuvendin gé pozicion vakant u rishpall, me gellim gé ato té
vihen né dijeni té késaj situate problematike qé mund té vazhdojé, shpresojmé gé jo. Por gé duhet ta
keté parasysh Kuvendi pér ta lévizur até normé kushtetuese sepse u béné 32 muaj vonese. Dhe ky
shgetésim Kuvendit duhet ti kishte lindur veté, nuk ka nevoje edhe té jeté prezent kétu. 32 muaj
vonesé, ka njé komision monitorimi ge monitoron reformén, qé nése do te duhet se ky numér nuk po
arrihet té zbresi né 3-4, sa ta vlerésoje politika, né fund té ditésvendimmarrje éshté ajo. Por gé
Késhilli duhet té vazhdojé me rishpallje dhe pezullim. E vetmja gjé gé me te drejte u ngrit dhe uné
mbeshtes éshté diskutimi se a do ti térheqgé relatori ekyistues edhe 4-5-6 aplikimet aq sa do té vijné.
Ndoshta do té duhet gjaté kohés ge pas shpalljes Késhilli té béje njé ndryshim, si ta vendosé Késhilli
né rregullin e veté. Edhe pér katér kandidaturat qé jané lejuar, ndoshta gjaté késaj periudhe jané

kualifikuar edhe mé shumé me certifikata dhe e kam merakun tek vlerésimi. Sepse kandidatét qé
vijné rishtazi mund té jené kujtuar gjaté késaj periudhé me letra shtesé, ndérkohé qé kéto qé kané
shprehur interesin kohé mé paré mund té mos i kené paragitur. Né momentin e vlerésimit éshté edhe
njé tjetér gjé, mund té kété masa disiplinore, ndonjé vérejtje sepse jemi tek kriteri moral.

Anétarét e Késhillit vijojné diskutimin dhe né pérfundim té tij vendosin né ményré unanime
té pezullojné procedurén e verifikimit té kandidaturave pér plotésimin e vendit vakant té Inspektorit
té Larté té Drejtésisé dhe té shpalljen e procedurés sé thirrjes pér paragitjen e kandidaturave pér
plotésimin e vendit vakant té Inspektorit té Larté té Drejtésisé, sipas tekstit gé té réné dakord dhe gé i
bashkélidhet vendimit. Ndérsa paragitja e interesit pér kandidim, sé bashku me dokumentacionin
shoqgérues, té depozitohet né zyrén e Késhillit t¢ Emérimeve né Drejtési, prané Gjykatés sé Larté,
deri né datén 20 Shtator 2019. Ndérsa katér kandidatét e deritanishém pér Inspektor i Larté i
Drejtésisé, té cilét jané lejuar pér kandidim me vendimet pérkatése té Késhillit t8 Emérimeve né
Drejtési, do té vijojné té jené pjesé e konkurrimit pér plotésimin e kétij vendi vakant.

Kryetari i Késhillit Ardian Dvorani, pasi evidenton gé kéto ishin ¢éshtjet e programuara pér

shqyrtim né rendin e dités dhe deklaron mbylljen e mbledhjes.

MBYLLET MBLEDHJA NE OREN 15.40

Sekretare Kryetari

Dorina Dulaj Ardian Dvorani

Ermelinda Kadiu



